Коми Республикаса национальнӧй политика министерствоын заводитісны примитны республикаса национально-культурнӧй автономияяслы да ӧтйӧза ӧтмунӧмъяслы субсидияяс сетӧм  вылӧ документъяс

Субсидияяс сетӧны Коми Республикаын олысь войтыръяслысь национальнӧй культура видзӧмкӧд да сӧвмӧдӧмкӧд йитчӧм уджлы отсӧг сетӧм могысь. Заявкаяс  примитӧны 2013 вося тӧвшӧр тӧлысь 25 лунӧдз.

Субсидияяссӧ сетасны Коми Республикаса национально-культурнӧй автономияяслы да ӧтйӧза ӧтмунӧмъяслы — абу коммерческӧй организацияяслы, кодъяс оз лоны канму (муниципальнӧй) учреждениеясӧн татшӧм туйвизьяс серти:

1) национальнӧй культура лунъяс нуӧдӧмын;

2) национальнӧй фестивальяс да гажъяс нуӧдӧмын;

3)  Коми Республикаын олысь войтыръяслысь национальнӧй культура видзан да сӧвмӧдан юалӧмъяс серти съездъяс, конференцияяс, форумъяс нуӧдӧмын;

4) этнографическӧй экспедицияяс котыртӧмын;

5) Россия Федерацияса войтыръяслысь национальнӧй культура видзӧм да сӧвмӧдӧм кузя ставроссияса да войтыркостса мероприятиеясын участвуйтӧмын;

6) велӧдан семинаръяс, мастер-классъяс нуӧдӧмын;

7) Коми Республика мутасын олысь войтырлысь этнокультурнӧй озырлун йылысь йӧзӧдӧмторъяс лэдзӧмын;

8) чужан кыв серти курсъяс да этнокультурнӧй кружокъяс котыртӧмын;

9) челядьлы лингвистическӧй плӧщадкаяс да этнокультурнӧй лагеръяс котыртӧмын.

Та серти стӧчджык юӧр позьӧ босьтны Коми Республикаса национальнӧй политика министерстволӧн национальнӧй йитӧдъяс водзвыв арталан да анализируйтан юкӧнын татшӧм телефон пыр: (8212) 248-833.

